
তুৰন্তে ছিগিব তাৰ মূৰ

এতেকে নোৱাৰে বালী পশিব ই ঠাই

পাৰোঁ আমি নিষ্কণ্টকে থাকিব ইয়াত।

হনুমান গৈছে যেতিয়া

জানি শুনি আহি

দিব বীৰ ঠিক সমাচাৰ।

নল। কথাৰ শেষতে সৌৱা

হনুমান পাইছেহি আহি।

হনুমানৰ প্ৰবেশ।

সুগ্ৰীব। কোৱাঁ হনুমান,

কোন সেই সুন্দৰ গঠন দুটি বীৰ,

বদন কান্তিত যাৰ

প্ৰভাময় গোটেই পৰ্ব্বত?

হনুমান। জানিব পাৰিলোঁ, —অযোধ্যা নিবাসী

দশৰথ ৰজাৰ নন্দন,

ৰাম আৰু লক্ষ্মন নামেৰে দুয়ো বীৰ।

নিজ ভাই ভৰতক ৰাজ্য দান কৰি

কৈকেয়ীৰ প্ৰীতিৰ কাৰণে

নিজে ৰাম বনবাসী হল

জ্যেষ্ঠ অনুৰাগী লক্ষ্মণ কুমাৰ

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

